
सीतापुर जनपद के  रामपुर मथुरा विकासखंड के  ग्राम

पंचायत छतौनी के  राजस्व गांव धंधार में जल जीवन

मिशन की अंडरग्राउंड पाइपलाइन ट्रायल के  दौरान फट

गई। शुक्रवार सुबह पानी की सप्लाई शुरू होते ही मुख्य

सड़क किनारे पाइपलाइन का ज्वाइंट खुल गया, जिससे

सैकड़ों लीटर पेयजल सड़क पर बह गया।

यह घटना 26 जून को सुबह करीब 10 बजे हुई। ग्रामीणों

के  अनुसार, पानी के  तेज दबाव के  कारण धंधार गांव में

मुख्य सड़क से गांव की ओर मुड़ने वाली सड़क के  किनारे

बिछी पाइपलाइन में रिसाव शुरू हो गया। इससे राहगीरों

और स्थानीय ग्रामीणों को आवागमन में परेशानी का

सामना करना पड़ा।

जल जीवन मिशन के  इंचार्ज सुनील यादव ने इस संबंध में

बताया कि पाइपलाइन में गड़बड़ी का पता लगाने के  लिए

ही पानी छोड़ा गया था। उन्होंने स्पष्ट किया कि यह एक

ट्रायल था, जिसका उद्देश्य यह जानना है कि पानी कहाँ-

कहाँ पहुँच रहा है, कहाँ रिसाव है और कहाँ पाइपलाइन

फटी है।

इंचार्ज सुनील यादव ने आगे बताया कि जहाँ भी लीके ज

या कमियाँ मिल रही हैं, उन्हें चिन्हित कर तुरंत मरम्मत की

जा रही है। उन्होंने आश्वासन दिया कि धंधार में फटी

पाइपलाइन के  इस पॉइंट को भी जल्द ही ठीक कर लिया

जाएगा।

